
TUHAQTITAUYUKHAQ 

Tuhaqtitauhainnaqtukhaq 

 

 

HULITJUTINI UQAQATIGIIKNIRNILU QIKIQTANI AANNIARVIKMI 

 

IQALUIT, Nunavut (Mai 11, 2016) – Uqauhilirinirmut Havakvik Nunavunmi (OLC) 

iliuraqhimayuq katimatjutikhamun uuminga tamaanun ihivriuqhihinirmun unniutjutimik 

naunaiyarnikkut manimaniit hulitjutini uqaqatigiiknirnilu Inuktitut Uiuitunlu uvani Maatsi 1, 

2012min uvunga Maatsi 31, 2013mun, uumanilu malikningnanilu Ilitariyauhimayunut 

Uqauhinut Maligaqmi, R.S.N.W.T.1988 uvani Qikiqtani Aanniarvikmi. 

 

OLC-kut pivaktut amigaittuni ukiuni ihumaaluutinik inungni pilimainmitigut 

uqaqatigiyaami piyaamilu hulitjutinik ilitariyauhimayuni uqauhini piyumayamikni 

Havakvianin Munarhiliqiyikkut Inuliqiyikkullu (HSS), nutaamik-atiqhimaliqtuq Havakviata 

Aanniaqtailinirmut 2013mi. “Taimaatut malinginnia uqauhikkut pilaarutini 

aularaanginnarmat ittutun inmallu tamainnun, ihumaliuqtugut tamaanun 

ihivriuqhihinirmik”, Uqaqtuq Kamisina, Sandra Inutiq. 

 

Kamisina piliuqhimayuq 14nik pitquitjutikhanik pitjutilgit maligaghanun, havagutikhanun 

havagutinunlu naunaittumik tautungnarniqaqtut anginiqarnianun maliknikkut 

Ilitariyauhimayunut Uqauhinut Maligaqmun anginiqaqtumunlu hulaqutaanun 

pittaarnikkut, aanniqtailinikkut, nakuuniqarninganun aajikiikniqarninganunlu 

aanniaqtailinikkut hulitjutiinni tamainnun inungnun Nunavunmi.   

 

Tuninikkut uqaqatigiiknirnik hulitjutikhaniklu Inuktitut Uiuitunlu piuyuq maligakkut: 

ihuaqtuuqutit pitquiyut tamaita inuit pitjutigiyauyukhat aajikkiiktumik itquumanirnik, 

ihumagittiarnirnik aajikkiirutinirniklu. “Aanniaqtuq pipkaqtitauyukhaungittuq 

qinuriyauyukkut kiutjutikkut qanuriliurutimunluunniit, utaqqiuqtiraaqpaktauluni, 

nakuutqiyaungittunik hulitjutikhanik ukuningaluunniit hivitutqiyanik 

uluriahuktipkaqtaunirnik piyumagami hulitjutikhanik Inuktitut Uiuitunluunniit 

piyumaginnami Qaplunaatut”, ilaliutiyuq Kamisina. 

 

“Inuit Uiuitunlu uqayuktut apiriyukhauyut piyukhauyullu aanniaqtailinikkut hulijtukhanik 

ilitariyauhimayuni uqauhini piyumayamiknik, naunaittumik uqariamiknik 

uluriahuutimiknik, kangirhihiyaamiknik ayuittut apiqquutait unalu ilitturiyauhimaliqtuq, 

maligiami tuniyauhimayut havautikhat ihuaqtumilu maligaimi pitquyauhimayut 

havauhighat. Nakuuniqarninga munariniup aajikkiiktukhauyuq tuniyauhimayuq 

uqariktunun Qaplunaatun kitkunnun”.  

Tuqhaqtipkainikkut Uqaqatigivikhaq: 

Karliin Aariak 

Ilitturinahurnirmut Ihiviriuqhiyi 

Uqauhilirinirmut Havakvik Nunavunmi 

(867) 975-5087 

kaariak@langcom.nu.ca 

